მიზანშეწონილია გადაიხედოს პროგრამის ფარგლებში ამა თუ იმ კატეგორიის ბენეფიციართა მომსახურების პირობები, ანაზღაურებადი მომსახურების მოცულობა და გამონაკლისეები, მაგალითად:
· განსახილველია ბარიატრიული ოპერაციების ჩართვა გამონაკლისების სიაში ან კიდევ, ბენეფიციარების პროგრამის პირობების გაუარესების თანამდევი მოვლენების თავიდან ასაცილებლად, ამ ტიპის ოპერაციებისთვის განისაზღვროს ხანგრძლივი მოცდის პერიოდი და საჭირო იყოს მულტიდისციპლინური ჯგუფის გადაწყვეტილება (NICE გაიდლაინის მიხედვით მხოლოდ ამ მესამე საფეხურის გავლის შემდეგ ხდება ამ ტიპის ოპერაციების ჩატარებაზე გადაწყვეტილების მიღება, სხეულის მასის ინდექსის და თანმხლები დაავადებების გათვალისწინებით). 
2015-2019 წლებში ამ ტიპის ოპერაციების ხარჯების ჰოსპიტაზალიზაციის თარიღის მიხედვით შემდეგია:


· დადგენილების დანართი 1.1 და დანართი 1.4-ის პირობებით მოსარგებლეებისათვის არ ექვემდებარება ანაზღაურებას „აბლაციის“ ხარჯები. გადასახედია არაკარდიოლოგიური პროფილის აბლაციის დაფინანსება, მკურნალობის ალტერნატიული შედეგიანი მეთოდების არსებობისას, დანართი 1.3 პირობებით მოსარგებლეთათვის. ყოველწლიურად იზრდება ქვემო კიდურების ვენების ვარიკოზის დროს ამ ტიპის ოპერაციებზე განაცხადების რაოდენობა. 
2015-2019 წლებში ამ ტიპის ოპერაციების ხარჯების ჰოსპიტაზალიზაციის თარიღის მიხედვით შემდეგია:

· მნიშვნელოვანია გადაიხედოს ორთოპედიული ენდოპროტეზირების დაფინანსება, საჭიროა შეიქმნას ეროვნული გაიდლაინი, რომელის მიხედვითაც მოხდება აღნიშნული ჩარევის საჭიროების მქონე პაციენტების მართვა. დადგენილების დანართი 1.1 და დანართი 1.4-ის პირობებით მოსარგებლეებისათვის აღნიშნული სერვისი არ ექვემდებარება ანაზღაურებას. ძირითადად, ხარჯები დაკავშირებული საპენსიო ასაკის მოსახლეობის ოპერაციებთა, რომელთაც საერთაშორისო გაიდლაინებით რეკომენდებული დეტალური კვლევებისა და ხშირ შემთხვევაში ძვლოვანი სტრუქტურის შეფასების გარეშე უტარდებათ ორპოლუსიანი უცემენტო ენდოპროტეზირება. მხოლოდ მენჯ-ბარძაყის სახსრის ენდოპროტეზირების ხარჯები წლიურად 15 მლნ-მდეა, მუხლის სახსრის ენდოპროტეზირების ხარჯები - დაახლოებით 2,5 მლნ. ლარია, ხოლო რეენდოპროტეზირების ხარჯები 1,5 მლნ-მდე. ამასთან აღსანიშნავია, რომ ამ მომსახურებაში ბენეფიციარების თანაგადახდის წილიც საკმაოდ მაღალია (სერვისის გაუმჯობესებისთვის გადახდილი თანხა)
ეროვნული გაიდლაინის დამტკიცებამდე განსახილველია აღნიშნული სერვისის მისაღებად მოცდის პერიოდის გახანგრძლივება (სახელმწიფო სადაზღვევო პროგრამებში დაფიქსირებული პერიოდით მაინც). 
შესაძლებელია მსჯელობა იმპლანტების, მათ შორის ენდოპროტეზების, სახელმწიფო შესყიდვის თაობაზე. 
მითითებული და სხვა ტიპის ხარჯების ოპტიმიზაციის პირობებში მნიშვნელოვანია სხვადასხვა ტიპის ბენეფიციარების მომსახურების მოცულობის გადახედვა. შევეხებით ერთ საკითხს:
· საყოველთაო ჯანმრთელობის დაცვის სახელმწიფო პროგრამის განვითარების მიმდინარე ეტაპზე შშმ ბავშვების სამედიცინო მომსახურებასთან დაკავშირებით ბენეფიციართა მხრიდან ფიქსირდება გარკვეული უკმაყოფილება პროგრამის ფარგლებში გაწეული გადაუდებელი სტაციონარული მომსახურებისთვის მოსარგებლის მხრიდან თანაგადახდის გამო. საყოველთაო ჯანმრთელობის დაცვის სახელმწიფო პროგრამის მარეგულირებელი საქართველოს მთავრობის 2013 წლის 21 თებერვლის N36 დადგენილების (შემდგომში - დადგენილება) №1.2 დანართში მითითებული გადაუდებელი მდგომარეობები პროგრამის ფარგლებში 6-17 წლის ასაკის მოზარდებისთვის ფინანსდება სრულად, მაშინ როდესაც  შშმ ბავშვებისთვის, პროგრამის პირობები ითვალისწინებს თანაგადახდას, ამასთან, შშმ ბავშვებისთვის გათვალისწინებული სხვა სახის მომსახურების მოცულობა გაცილებით მეტია 6-17 წლის ასაკის მოზარდებისთვის  გათვალისწინებულ მომსახურების მოცულობაზე და თანაგადახდის პროცენტული წილიც შედარებით ნაკლებია.  
[bookmark: _GoBack]შშმ ბავშვებისთვის სამედიცინო მომსახურების პირობები განსაზღვრულია დადგენილების დანართი N1.3-ის მეორე პუნქტით, რომლის „გ.ა“ ქვეპუნქტით გათვალისწინებულია გადაუდებელი სტაციონარული მომსახურება: „გ.ა.ა) №1.2 დანართში მითითებული კრიტიკული მდგომარეობები/ინტენსიური თერაპია და გადაუდებელი მდგომარეობები; გ.ა.ბ) სხვა გადაუდებელი მდგომარეობები“. ამასთან, შშმ ბავშვებისთვის „გ.ა“ ქვეპუნქტით განსაზღვრული მომსახურება ითვალისწინებს ასანაზღაურებელი თანხის 20%-ის თანაგადახდას მოსარგებლის მხრიდან. თანაგადახდას არ ითვალისწინებს კრიტიკული მდგომარეობები, ნეონატალური ასაკი და ამ ასაკში დაწყებული შემთხვევები, ასევე ინკურაბელურ პაციენტთა პალიატურ მზრუნველობასთან დაკავშირებული ჰოსპიტალიზაცია 0-5 წლის (ჩათვლით) ასაკის მოსარგებლეებისა და შშმ ბავშვებისათვის, ასევე თანაგადახდას არ ექვემდებარება საპენსიო ასაკის ვეტერანის ან მკვეთრად გამოხატული შშმ ვეტერანისთვის გაწეული სამედიცინო მომსახურება.
ამასთან, 6-17 წლის ასაკის მოზარდების სამედიცინო მომსახურების პირობები განსაზღვრულია დადგენილების დანართი N1.1-თ, რომლის „ბ.ა“ ქვეპუნქტის პირობების მიხედვით პროგრამის ფარგლებში ფინანსდება „გადაუდებელი სტაციონარული მომსახურება - ლიმიტი ერთეულ შემთხვევაზე - 15 000 ლარი: ბ.ა.ა) №1.2 დანართში მითითებული კრიტიკული მდგომარეობები/ინტენსიური თერაპია და გადაუდებელი მდგომარეობები; ბ.ა.ბ) სხვა გადაუდებელი მდგომარეობები“. აქვე აღსანიშნავია, რომ 6-17 წლის ასაკის მოზარდებისთვის „ბ.ა.ა“ ქვეპუნქტით განსაზღვრული მომსახურება არ ითვალისწინებს თანაგადახდას მოსარგებლის მხრიდან…“. ამასთან, „ბ.ა.ბ“ ქვეპუნქტით განსაზღვრული მომსახურება ითვალისწინებს პროგრამის ფარგლებში ასანაზღაურებელი თანხის 30%-ის თანაგადახდას მოსარგებლის მხრიდან“. 
შშმ ბავშვების ხშირი ავადობისა და სპეციფიკური მომსახურების საჭიროების გათვალისწინებით, პროგრამის  პირობებში შშმ ბავშვებისთვის დადგენილების №1.2 დანართში მითითებული გადაუდებელი მდგომარეობების დაფინანსების პირობების გაუმჯობესების კუთხით (6-17 წლის ასაკის მოზარდების პირობების მსგავსი დაფინანსება) დადგენილებაში შესაძლოა განხორციელდეს შემდეგის სახის ცვლილება.
დადგენილების დანართი N1.3-ის „გ.ა1“ ჩამოყალიბდეს შემდეგი სახით:
„გ.ა1) „გ.ა.ბ“ ქვეპუნქტით განსაზღვრული მომსახურება ითვალისწინებს ასანაზღაურებელი თანხის 20%-ის თანაგადახდას მოსარგებლის მხრიდან. თანაგადახდას არ ითვალისწინებს „გ.ა.ა“ ქვეპუნქტით განსაზღვრული მომსახურება, ნეონატალური ასაკი და ამ ასაკში დაწყებული შემთხვევები, ასევე ინკურაბელურ პაციენტთა პალიატურ მზრუნველობასთან დაკავშირებული ჰოსპიტალიზაცია 0-5 წლის (ჩათვლით) ასაკის მოსარგებლეებისა და შშმ ბავშვებისათვის, ასევე თანაგადახდას არ ექვემდებარება საპენსიო ასაკის ვეტერანის ან მკვეთრად გამოხატული შშმ ვეტერანისთვის გაწეული სამედიცინო მომსახურება“.


ბარიატრია	
2015	2016	2017	2018	2019	1152701.5900000001	2086395.0499999998	2511653.4000000004	5243827.28	2950412.95	



ქვემო კიდურების ვენების აბლაცია	
2015	2016	2017	2018	2019	78765.37000000001	190783.89	523006.59000000008	625324.79	270391.59000000003	

